Dechrau dau bennill ar Charity Meistres.

1.

Mor union rwy’n gyrru annerch i’m gwraig a’m plant drwy gŵynion gant,

Wrth feddwl am fy nghartre’ mae ’nagre fel y nant;

Yr ydw-i mewn caethiwed bob nos a dydd a’m bron yn brudd,

Mae ’nghalon i yn ochneidio heb allu rhodio’n rhydd,

Fel Joseph dan law Pharo (rwy’n coelio) mewn byd caeth

Heb fam, heb dad yn mynd o’m gwlad a byw dan geidwad gwaeth;

Mae ’nghalon i ymron torri wrth gofio am Lowri, lili lon,

A Beti bach os yw hi yn iach rhydd imi bruddach bron.

2.

Cysurus iawn yw Sara i’m calon i, cyfaddefaf fi,

Wrth feddwl am fy nghowled fy llyged i aeth yn lli’;

Rwy’n cofio am Fegi fechan, mor fwyn a fu, fy ngeneth gu,

Fel bydde yn galw arna’, “Ow! tada, ddoi di i’r tŷ?”

Ond rŵan drwy fawr drwbwl rwyf fi yn meddwl am eu mam,
Duw Un a Thri fo’n madde i mi os gwnes ag hyhi gam;

Ei thynnu a wnes i flinder a thrafferth lawer yn y wlad,

Duw, helpia hon sy’n brudd ei bron, a’m ffyddlon dirion Dad. 

Ffynhonnell

Dechre Dau Bennill ar Charity Mistres.

1.

Mor union rwi’n gyrru annerch

Im gwraig am plant drwy gwunion gant

Wrth feddwl am y nghartre mae nagre fel y nant

yr ydwi mewn caethied bob nos a Dudd am bron yn brudd

mae nghalon i yn ochneidio heb allu rhodio n rhudd

Fel Joseph dan law Pharaoh yr wy fi’n coelio mew bud caeth

Heb fam heb Dad yn mynd on gwlad a buw dan geidwad gwaeth

Mae nghalon i ymron tori wrth gofio am lowri lili lon

A betti bach os yw hi’n Iach rhudd imi bruddach bron

2.

Cysurus iawn iw Sarah im calon i cyfedda fi

Wrth feddwl am fy nghowled fy llyged i aeth yn lli

Rwi’n cofio am fegi fechan mor fwyn y fu

Fy ngeneth gû fel bydde’n galw arna ow tada ddoi di ir tu

Ond rwan drwy fawr drwbwl yr wyfi’n meddwl am e ma[   ]

Dyw un a thri fo’n madde imi os gwes ag ithi gam

I thynnu a wnês i flinder a thrafferth lawer yn y wlad

Duw helpia hon sŷ n brydd i bron am ffyddlon dirion Dad 

Hugh Jones o Langwm ai cant

Y testun

Y mae’r rhan fwyaf o’r deunydd yn y llsgr. yn llaw Margaret Davies, Coetcaedu, Llanfachreth, sir Feirionnydd, ond nid ymddengys mai hi a gofnododd y faled hon.

